
REPUBLIKA E SHQIPËRISË 

KOMISIONI I PROKURIMIT PUBLIK 

          

 Nr.  726/16  prot                   Datë 04.09.2023 

   

 V E N D I M 

  

Nr. 840/2023 

Komisioni i Prokurimit Publik, i përbërë nga: 

 

Jonaid Myzyri   Kryetar 

Fiorent Zguro  Nënkryetar 

Kreshnik Ternova Anëtar 

Anila Malaj  Anëtar 

 

Në mbledhjen e datës  04.09.2023 shqyrtoi ankesën me: 

 

 

Objekt: Shfuqizimi i vendimit tё autoritetit kontraktor në lidhje me 

anulimin e procedurës së prokurimit “Procedurë e hapur” me Nr. 

REF-58205-02-07-2023, me objekt “Marrëveshje kuadër me 1(një) 

operator ekonomik, ku të gjitha kushtet janë të përcaktuara, me 

afat 12 mujor “Sinjalistikë vertikale (Tabela, tuba e atrecatura)”, 

me fond limit 22,334,717 (njëzet e dy milion  e treqind e tridhjetë e 

katër mijë e shtatëqind e shtatëmbëdhjetë), lekë pa TVSH, 

zhvilluar në datën 03-03-2023 nga autoriteti kontraktor Drejtoria e 

Përgjithshme e Rrugëve dhe Ndriçimit Publik. 

 

Ankimues: Operatori ekonomik “Sings & Road Safety Solutions” SHPK me 

NIPT L62228020U dhe adresë Rruga “Panorama”, Tiranë. 

 

Autoriteti Kontraktor: Drejtoria e Përgjithshme e Rrugëve dhe Ndriçimit Publik me 

adresë Rruga “5 Maji” , Tiranë. 

Baza Ligjore: Ligji  nr. 162/2020 “Për Prokurimin Publik”, Vendimi i Këshillit 

të Ministrave nr. 285, datë 19.05.2021 “Për miratimin e rregullave 

të prokurimit publik”, i ndryshuar, Vendimi i Komisionit të 

Prokurimit Publik Nr. 766, datë 13.10.2021 “Për miratimin e 

rregullave për organizimin dhe funksionimin e Komisionit të 

Prokurimit Publik”. Neni 4, i Vendimit të Komisionit të Prokurimit 

Publik nr. 500/2020 datë 5.11.2020 “Rregullore për Marrjen e 

Masave Organizative për Ushtrimin e Veprimtarisë së Institucionit 

të Komisionit të Prokurimit Publik gjatë gjendjes së pandemisë së 

shkaktuar nga COVID -19”. 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me shkrim 

të ankimuesit, dokumentacionin e paraqitur nga autoriteti, pretendimet e ankimuesit, dhe pasi 

diskutoi çështjen në tërësi, 

 

Vëren: 

 

I 

Vlerësimi paraprak 

 

I 1. Vlera limit e përllogaritur për procedurën e prokurimit objekt-ankimi është mbi kufirin e ulët 

monetar, ndaj shqyrtimi dhe vendimmarrja do të bëhet nga të gjithë anëtarët, në përputhje me 

pikën 1, të nenit 30 të ligjit nr. 162/2020 “Për prokurimin publik”. 

I.2. Operatori ekonomik ka prima facie interes në këtë procedurë prokurimi dhe për këtë arsye 

legjitimohet për të paraqitur ankesë në lidhje me të. 

I.3. Operatori ekonomik ankimues ka paraqitur ankesë pranë autoritetit kontraktor dhe njëherazi 

pranë Komisionit të Prokurimit Publik, në përputhje me kërkesat e përcaktuara në ligjin nr. 

162/2020 “Për prokurimin publik”. 

I.4. Ankimuesi ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

II 

Rrethanat e çështjes 

II.1. Në datën 08.02.2023, është publikuar në Sistemin e Prokurimeve Elektronike procedura e 

prokurimit “Procedurë e hapur”, me Nr. REF-58205-02-07-2023, me objekt “Marrëveshje 

kuadër me 1(një) operator ekonomik, ku të gjitha kushtet janë të përcaktuara, me afat 12 mujor 

“Sinjalistikë vertikale (Tabela, tuba e atrecatura)”, me fond limit 22,334,717 (njëzet e dy milion  

e treqind e tridhjetë e katër mijë e shtatëqind e shtatëmbëdhjetë), lekë pa TVSH, zhvilluar në 

datën 03-03-2023, nga autoriteti kontraktor, Drejtoria e Përgjithshme e Rrugëve dhe Ndriçimit 

Publik. 

II.2. Në datën 03.03.2023, autoriteti kontraktor ka zhvilluar procedurën e prokurimit. 

II.3. Nga verifikimi në sistemin e prokurimit elektronik (SPE), si dhe referuar informacionit të 

autoritetit kontraktor të dorëzuar pranë Komisionit të Prokurimit Publik, autoriteti kontraktor në 

datën 30.03.2023, ka njoftuar operatorët ekonomikë pjesëmarrës me anë të sistemit të 

prokurimeve elektronike (S.P.E.), mbi anulimin e procedurës së prokurimit të sipërcituar, me 

argumentimin se: “Bazuar në ligjin nr. 162/2020, datë 23.12.2020 “Për prokurimin publik”, 

neni 98, pika 1, c) konstaton se dokumentet e tenderit përmbajnë gabime ose mangësi të 

rëndësishme; (gjatë shqyrtimit të ofertave, konstatohet se në shtojcën 6 “Formulari i sasisë dhe 

grafikut të lëvrimit” të dokumenteve standarde të tenderit zëri “Tabelë F255”është kërkuar dy 

herë, konkretisht në zërin numër rendor 41 dhe në atë me numër rendor 74). 

II.4. Në datën 30.03.2023 është publikuar njoftimi i anulimit në Sistemin e Prokurimeve 

Elektronike, si dhe publikuar në Buletinin e Njoftimeve Publike të Agjencisë së Prokurimit 

Publik nr. 30, datë 03.04.2023. 

II.5. Në datën 05.04.2023, pranë Komisionit të Prokurimit Publik është protokolluar ankesa me 

nr. 726 prot., datë 05.04.2023 e operatorit ekonomik “Sings & Road Safety Solutions” SHPK për 

procedurën e prokurimit “Procedurë e hapur”, me Nr. REF-58205-02-07-2023, me objekt 

“Marrëveshje kuadër me 1(një) operator ekonomik, ku të gjitha kushtet janë të përcaktuara, me 

afat 12 mujor “Sinjalistikë vertikale (Tabela, tuba e atrecatura)”, me fond limit 22,334,717 

(njëzet e dy milion  e treqind e tridhjetë e katër mijë e shtatëqind e shtatëmbëdhjetë), lekë pa 

TVSH, zhvilluar në datën 03-03-2023, nga autoriteti kontraktor, Drejtoria e Përgjithshme e 

Rrugëve dhe Ndriçimit Publik. 

 Nga shqyrtimi paraprak i ankesës të sipërcituar, u konstatua se objekti i ankesës lidhet me 

vendimmarrjen e autoritetit kontraktor në lidhje me anulimin vendimit të anulimit të procedurës 

së prokurimit objekt-shqyrtimi me argumentimin si vijon:. 

“I nderuar Kryetar i Autoritetit Kontraktor, Marrëveshja kuadër përcakton çmimin dhe jo sasinë. 

Shoqëria “Sings & Road Safety Solutions” SHPK ishte pjesëmarrëse në tenderin e mbajtur në 

datën 03.03.2023, me nr. Reference REF-58205-02-07-2023 me objekt “Sinjalistikë vertikale 

(Tabela, tuba e atrecatura)”. Në datën 30.03.2023 u publikua/njoftua nga institucioni juaj 

anulimi i procedurës me arsyen gjatë shqyrtimit të ofertave, konstatohet se në shtojcën 6 

“Formulari i sasisë dhe grafikut të lëvrimit” të dokumenteve standarde të tenderit zëri “Tabelë 

F255”është kërkuar dy herë, konkretisht në zërin numër rendor 41 dhe në atë me numër rendor 

74”. Nga ana juaj ky fakt konsiderohet një gabim dhe mangësi e rëndësishme, ndërsa për ne 

është një fakt që nuk sjell asnjë pasojë negative për autoritetin kontraktor. Referuar ligjit nr. 

162/2020 “Për prokurimin publik”, marrëveshja kuadër është marrëveshja ndërmjet një ose më 

shumë autoriteteve  ose enteve kontraktore dhe një ose më shumë operatorëve ekonomikë, qëllimi 

i së cilës është të vendosë kushtet e kontratave që do të jepen gjatë një periudhe të caktuar 

kohore, veçanërisht ato që kanë lidhje me çmimin dhe, aty ku është e përshtatshme, me sasitë e 

parashikuara. Pra, në kontratë do të fiksohen çmimet dhe sasitë do të bëhen në varësi të 

kërkesave të kontraktorit. Gabimi apo mangësia e pretenduar që është përdorur si shkak nga ana 

juaj për të anuluar procedurën e tenderit, nuk sjell asnjë pasojë në buxhet, nuk cenon qëllimin 

dhe objektin e procedurës së prokurimit, nuk pengon operatorin fitues (në rastin tuaj në që 

ankohemi) në përmbushjen e marrëveshjes kuadër dhe nuk sjell asnjë pasojë financiare për entin 

prokurues. Sipas konstatimeve dhe verifikimeve tona, ky i ashtu quajtur “gabim” apo “mangësi” 

është i përsëritur dhe në procedurën e mbajtur 1 vit më parë me nr. Reference REF-26019-04-

21-2022 me objekt “Sinjalistikë vertikale (tabela, tuba, atrecature), zëri “Tabelë F276” është 

kërkuar dy herë, në zërin nr. 52 dhe në zërin nr.71 dhe kjo procedurë nuk është anuluar. Ndoshta 

shkak për mosanulimin e kësaj procedure ka qenë fakti që ne nuk kemi qenë fitues të kësaj 

procedure. Ju me këtë veprim po tregoni anshmëri, dhe po shkelni hapur barazinë në 

pjesëmarrjen në këtë tender, duke synuar të anuloni procedurën me qëllim që të krijoni 

mundësinë që në cenim barazisë dhe garës së ndershme t’ja kaloni këtë kontratë një operatori që 

ju keni marrëdhënie klienteliste. Ju sqarojmë që krahas procedimit administrativ ne jemi duke 

vijuar edhe me referimin dhe njoftimin e organeve të ndjekjes penale. Duke ju referuar 

përcaktimit të ligjit për marrëveshjet kuadër, si dhe procedurës së ndjekur 1 vit më parë, 

kërkojmë nga ju revokimin e anulimit të procedurës së prokurimit, mosanulimin e procedurës 

dhe të vazhdoni me konkurrimin sipas dokumenteve dhe ofertave që janë dorëzuar në sistemin 

elektronik”. 

II.6. Në përputhje me nenin 112 “Veprimet paraprake” të Ligjit nr. 162/2020 “Për Prokurimin 

Publik”, Komisioni i Prokurimit Publik me marrjen e ankesës, e publikoi atë në bazën e të 

dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna të 

plota për procedurën e prokurimit (objekt, numër reference, fond limit, datën e zhvillimit të 

procedurës), si dhe është publikuar formulari i publikimit nr. 726/2 prot., datë 06.04.2023 lidhur 

me pretendimin e operatorit ekonomik ankimues në lidhje me anulimin vendimit të anulimit të 

procedurës së prokurimit objekt shqyrtimi.  

II.7. Në përfundim të afatit 5 ditor brenda të cilit autoriteti kontraktor ka detyrimin ligjor të 

trajtimit të ankesës dhe daljes me një vendim përfundimtar në lidhje me të, Komisioni i 

Prokurimit Publik me shkresën nr.726/3 prot., datë 20.04.2023  i ka kërkuar autoritetit kontraktor 

të dërgojë pranë Komisionit të Prokurimit Publik, brenda ditës së nesërme të punës nga marrja e 

kësaj shkrese, informacion të hollësishëm mbi procedurën e mësipërme të prokurimit, ku të 

pasqyrohet procesi i hartimit dhe miratimit të dokumenteve standarde të tenderit, procesi i 

hartimit dhe miratimit të kritereve të veçanta për kualifikim dhe specifikimeve teknike, si dhe 

vendimin e autoritetit tuaj lidhur me trajtimin e ankesës së operatorit ekonomik ankimues. 

II.8. Më datë 25.04.2023 operatori ekonomik “Sings & Road Safety Solutions” SHPK, ka 

paraqitur pranë Komisionit të Prokurimit Publik, formularin e paraqitjes së argumenteve me nr. 

Prot., 726/4, me datë 25.04.2023. 

 

II.9. Me shkresën me nr. 3472/17 prot., datë 25.04.2023 protokolluar me tonën respektivisht me 

nr. 726/5 prot., datë 28.04.2023, autoriteti kontraktor ka vënë në dijeni Komisionin e Prokurimit 

Publik lidhur me trajtimin e ankesës të paraqitur nga operatori ekonomik “Sings & Road Safety 

Solutions” SHPK, për procedurën e mësipërme të prokurimit dhe ka vendosur mospranimin e 

ankesës.  

 

II.10. Me shkresën nr. 726/6 prot., datë 02.05.2023 Komisioni i Prokurimit Publik i është 

drejtuar Agjencisë së Prokurimit Publik, për asistencë teknike për rikthimin e procedurës së 

mësipërme të prokurimit në SPE, për vijueshmërinë e ndjekjes së hapave të mëtejshëm nga ana e 

institucionit të Komisionit të Prokurimit Publik. 
 

II.11. Me shkresën me lëndë “Kthim Përgjigje”,  nr. 3510/1 prot., datë 05.05.2023 protokolluar 

me tonën me nr. 726/7 prot., datë 08.05.2023, Agjencia e Prokurimit Publik ka kthyer përgjigje, 

duke orientuar Autoritetin Kontraktor që të bëjë kthimin në sistemin operacional të portalit të 

prokurimeve të procedurës së anuluar. 

 

II.12. Me shkresat nr. 726/8 prot., datë 17.05.2023  dhe nr. 726/9 prot., datë 03.07.2023, 

Komisioni i Prokurimit i është drejtuar autoritetit kontraktor, duke i kërkuar kthimin në sistemin 

operacional të portalit të prokurimeve të procedurës së mësipërme të prokurimit. 

 

II.13. Me shkresën nr. 3472/22 prot., datë 11.07.2023 protokolluar me tonën nr. 726/10 prot., 

datë 12.07.2023, autoriteti kontraktor ka kthyer përgjigje duke sqaruar veprimet procedurale të 

kryera prej tij në sistemin e prokurimit elektronik (SPE). 

 

II.14. Me shkresën nr. 726/11 prot., datë 13.07.2023 Komisioni i Prokurimit Publik i është 

drejtuar Agjencisë së Prokurimit Publik, për asistencë teknike për rikthimin e procedurës së 

mësipërme të prokurimit në SPE, për vijueshmërinë e ndjekjes së hapave të mëtejshëm nga ana e 

institucionit të Komisionit të Prokurimit Publik. 

 

II.15. Me shkresën me lëndë “Kthim-Përgjigje”,  nr. 5474/1 prot., datë 20.07.2023 protokolluar 

me tonën me nr. 726/12 prot., datë 24.07.2023, Agjencia e Prokurimit Publik ka kthyer përgjigje, 

duke sqaruar, se procedura e prokurimit e sipërcituar, është hequr nga anulimi nga ana e 

nëpunësit të autorizuar të njësisë së prokurimit dhe ndodhet në fazën “Vlerësimi i ofertave”. 

II.16. Me shkresën nr. 3472/25 prot., datë 26.07.2023 protokolluar me tonën nr. 726/13 prot., 

datë 27.07.2023, autoriteti kontraktor ka kthyer përgjigje, duke sqaruar veprimet procedurale të 

kryera prej tij në sistemin e prokurimit elektronik (SPE). 

 

II.17. Me shkresën nr. 726/14 prot., datë 22.08.2023, Komisioni i Prokurimit Publik i është 

drejtuar autoriteti kontraktor, duke kërkuar informacion të hollësishëm mbi procedurën e 

mësipërme të prokurimit objekt-ankimimi, duke përfshirë dhe procesverbalin e përllogaritjes së 

fondit limit të procedurës prokurimit dhe preventivin me çmime. 

 

II.18. Me shkresën nr. 3472/27 prot., datë 25.08.2023 protokolluar me tonën nr. 726/15 prot., 

datë 29.08.2023, autoriteti kontraktor ka kthyer përgjigje duke dërguar informacionin e kërkuar. 

 

II.19. Referuar nenit 113, të ligjit 162/2020 “Për prokurimin publik”, nuk është paraqitur asnjë 

argument nga operatorë ekonomikë të interesuar pranë Komisionit të Prokurimit Publik, si dhe 

në sistemin e ankesave elektronike, në lidhje me procedurën e prokurimit objekt-ankimi.  

III 

Komisioni i Prokurimit Publik 

pas shqyrtimit të ankesës, dhe dokumentacionit bashkëngjitur saj,   

Arsyeton 

III.1. Lidhur me pretendimin e operatorit ekonomik “Sings & Road Safety Solutions” SHPK, mbi 

kundërshtimin e vendimit të autoritetit kontrakror të anulimit të procedurën e prokurimit objekt-

shqyrtimi me arsyen : “[…] I nderuar Kryetar i Autoritetit Kontraktor, Marrëveshja kuadër 

përcakton çmimin dhe jo sasinë. Shoqëria “Sings & Road Safety Solutions” SHPK ishte 

pjesëmarrëse në tenderin e mbajtur në datën 03.03.2023, me nr. Reference REF-58205-02-07-

2023 me objekt “Sinjalistikë vertikale (Tabela, tuba e atrecatura)”. Në datën 30.03.2023 u 

publikua/njoftua nga institucioni juaj anulimi i procedurës me arsyen gjatë shqyrtimit të 

ofertave, konstatohet se në shtojcën 6 “Formulari i sasisë dhe grafikut të lëvrimit” të 

dokumenteve standarde të tenderit zëri “Tabelë F255”është kërkuar dy herë, konkretisht në 

zërin numër rendor 41 dhe në atë me numër rendor 74”. Nga ana juaj ky fakt konsiderohet një 

gabim dhe mangësi e rëndësishme, ndërsa për ne është një fakt që nuk sjell asnjë pasojë negative 

për autoritetin kontraktor. Referuar ligjit nr. 162/2020 “Për prokurimin publik”, marrëveshja 

kuadër është marrëveshja ndërmjet një ose më shumë autoriteteve  ose enteve kontraktore dhe 

një ose më shumë operatorëve ekonomikë, qëllimi i së cilës është të vendosë kushtet e kontratave 

që do të jepen gjatë një periudhe të caktuar kohore, veçanërisht ato që kanë lidhje me çmimin 

dhe, aty ku është e përshtatshme, me sasitë e parashikuara. Pra, në kontratë do të fiksohen 

çmimet dhe sasitë do të bëhen në varësi të kërkesave të kontraktorit. Gabimi apo mangësia e 

pretenduar që është përdorur si shkak nga ana juaj për të anuluar procedurën e tenderit, nuk 

sjell asnjë pasojë në buxhet, nuk cenon qëllimin dhe objektin e procedurës së prokurimit, nuk 

pengon operatorin fitues (në rastin tuaj në që ankohemi) në përmbushjen e marrëveshjes kuadër 

dhe nuk sjell asnjë pasojë financiare për entin prokurues. Sipas konstatimeve dhe verifikimeve 

tona, ky i ashtu quajtur “gabim” apo “mangësi” është i përsëritur dhe në procedurën e mbajtur 

1 vit më parë me nr. Reference REF-26019-04-21-2022 me objekt “Sinjalistikë vertikale (tabela, 

tuba, atrecature), zëri “Tabelë F276” është kërkuar dy herë, në zërin nr. 52 dhe në zërin nr.71 

dhe kjo procedurë nuk është anuluar. Ndoshta shkak për mosanulimin e kësaj procedure ka qenë 

fakti që ne nuk kemi qenë fitues të kësaj procedure. Ju me këtë veprim po tregoni anshmëri, dhe 

po shkelni hapur barazinë në pjesëmarrjen në këtë tender, duke synuar të anuloni procedurën me 

qëllim që të krijoni mundësinë që në cenim barazisë dhe garës së ndershme t’ja kaloni këtë 

kontratë një operatori që ju keni marrëdhënie klienteliste. Ju sqarojmë që krahas procedimit 

administrativ ne jemi duke vijuar edhe me referimin dhe njoftimin e organeve të ndjekjes penale. 

Duke ju referuar përcaktimit të ligjit për marrëveshjet kuadër, si dhe procedurës së ndjekur 1 vit 

më parë, kërkojmë nga ju revokimin e anulimit të procedurës së prokurimit, mosanulimin e 

procedurës dhe të vazhdoni me konkurrimin sipas dokumenteve dhe ofertave që janë dorëzuar në 

sistemin elektronik”, Komisioni i Prokurimit Publik vëren se: 

 

III.1.1. Para shqyrtimit në themel të pretendimeve të operatorit ekonomik ankimues “Sings & 

Road Safety Solutions” SHPK, në zbatim të nenit 29, pika 2 të Vendimit të Komisionit të 

Prokurimit Publik Nr. 766, datë 13.10.2021 “Për miratimin e rregullave për organizimin dhe 

funksionimin e Komisionit të Prokurimit Publik”, në të cilin parashikohet se “1. Komisioni 

shqyrton ankesën brenda objektit dhe shkaqeve të parashtruara në ankesë. 2. Përjashtimisht, kur 

ka lidhje midis objektit të ankesës dhe vendimeve apo veprimeve të tjera të autoritetit kontraktor 

gjatë procedurës së prokurimit, Komisioni vendos edhe për ligjshmërinë e tyre”, nisur nga 

pretendimet e operatorit ekonomik ankimues, Komisioni i Prokurimit Publik, gjykon të ndalet 

fillimisht në ligjshmërinë e veprimeve të autoritetit kontraktor, për sa kohë që objekti i ankesës 

ka lidhje me vendimet dhe veprimet e ndërmarra kryesisht nga autoritetit kontraktor gjatë 

zbatimit të hapave të mëtejshëm të procedurës së prokurimit objekt-ankimi.  

 

III.1.2. Marrë shkas nga pretendimet e operatorit ekonomik ankimues “Sings & Road Safety 

Solutions” SHPK, nga verifikimi i strukturës së preventivit të përcaktuar nga autoriteti 

kontraktor, në bazë të të cilit është bërë më pas edhe shqyrtimi dhe vlerësimi i procedurës, 

Komisioni i Prokurimit Publik, konstaton, se ky preventiv është hartuar në kundërshtim me 

legjislacionin në fuqi, pasi shkakton konfuzion e paqartësi në mënyrën e përmbushjes së tij, si 

dhe në vlerësimin e ofertave, konkretisht vëren se: 

III.1.3. Në shtojcën 6 “FORMULARI I SASISË DHE GRAFIKUT TË LËVRIMIT”, në 

dokumentet standarde të tenderit të procedurës së prokurimit objekt-ankimi, autoriteti kontraktor 

ka përcaktuar si më poshtë vijon: 

Sasia e pritshme e mallit që kërkohet: 

Nr. EMERTIMI Njësia Sasia 

1 Tabele F2 Cope 40 

2 Tabele F4 Cope 5 

3 Tabele F5 Cope 5 

4 Tabele F6 Cope 5 

5 Tabele F7 Cope 5 

6 Tabele F13 Cope 40 

7 Tabele F17 Cope 10 

8 Tabele F19 Cope 10 

9 Tabele F21 Cope 10 

10 Tabele F22 Cope 10 

11 Tabele F23 Cope 30 

12 Tabele F26 Cope 10 

13 Tabele F29 Cope 5 

14 Tabele F30/a Cope 5 

15 Tabele F30/b Cope 5 

16 Tabele F35 Cope 20 

17 Tabele F37 Cope 50 

18 Tabele F41 Cope 5 

19 Tabele F43/a Cope 15 

20 Tabele F43/b Cope 5 

21 Tabele F43/c Cope 20 

22 Tabele F43/e Cope 5 

23 Tabele F45 Cope 5 

24 Tabele F47 Cope 50 

25 Tabele F48 Cope 5 

26 Tabele F50(30) Cope 70 

27 Tabele F50(20) Cope 50 

28 Tabele F51/a Cope 5 

29 Tabele F51/b Cope 5 

30 Tabele F58 Cope 5 

31 Tabele F59 Cope 5 

32 Tabele F60/a Cope 5 

33 Tabele F60/b Cope 5 

34 Tabele F60/c Cope 5 

35 Tabele F66 Cope 5 

36 Tabele F68 Cope 5 

37 Tabele F75 Cope 230 

38 Model 6/m Cope 230 

39 Tabele F78 Cope 30 

40 Tabele F79/a Cope 30 

41 Tabele F255 Cope 150 

42 Tabele F291/a Cope 150 

43 Model F7/a Cope 5 

44 Model F7/b Cope 5 

45 Model F7/c Cope 5 

46 Model F7/d Cope 5 

47 Tabele F69 Cope 5 

48 Tabele F317 Cope 1 

49 Tabele F130 Cope 1 

50 Tabele F170 Cope 30 

51 Tabele F162 Cope 1 

52 Tabele F276 Cope 5 

53 Tabele F292 Cope 2 

54 Tabele F303 Cope 100 

55 Tabele F394/1 Cope 20 

56 Tabele F383/ Cope 10 

57 Model 5/b Cope 10 

58 Tabele F464 Cope 70 

59 Tabele F80/b Cope 15 

60 Tabele F80/c Cope 15 

61 Tabele F82/b Cope 100 

62 Tabele F466 Cope 1 

63 Tabele F468/a Cope 15 

64 Tabele F468/b Cope 15 

65 Tabele F320 Cope 1 

66 Tabele F322 Cope 1 

67 Tabele F323/a Cope 1 

68 Tabele F349 Cope 5 

69 Tabele F309 Cope 53 

70 Tabele F327 Cope 1 

71 Tabele F466 Cope 1 

72 Tabele F348 Cope 1 

73 Tabele F375 Cope 20 

74 Tabele F255 cope 1 

75 Tabele F276 cope 1 

76 Pasqyra  cope 15 

77 Sinjalizues Fotovoltaik cope 23 

78 Tabele elektronike, radar shpejtesie + pulsant cope 20 

79 Tabele F291/b cope 20 

80 Tub 3.3 ml Ø 60 cope 500 

81 Tub 3.3 ml, me thyerje forme S, Ø 60 cope 40 

82 Tub 4 ml Ø 60 cope 200 

83 Tub 4 ml Ø 75 cope 50 

 

 Afatet e lëvrimit:  Nga lidhja e kontratës/ kontratave deri në plotësimin e nevojave të autoritetit 

kontraktor sipas kërkesës, në bazë të marrëveshjes kuadër 12 mujore . 

III.1.4. Neni 21 “Autoriteti ose enti kontraktor”, të ligjit nr. 162/2020 “Për prokurimin publik”, 

parashikohet shprehimisht se: “1. Autoriteti ose enti kontraktor është përgjegjës për prokurimin 

në përputhje me dispozitat e këtij ligji dhe të akteve nënligjore të nxjerra në zbatim të tij, duke 

garantuar respektimin e parimeve të trajtimit të barabartë, transparencës, konkurrencës dhe 

mosdiskriminimit, të parashikuara në këtë ligj. 

Në kuptim të kësaj pike, autoriteti ose enti kontraktor ka detyrimin të mirëplanifikojë në cilësi 

dhe në kohë fondet publike e nevojat e tij dhe të prokurojë e të zbatojë kontratën në përputhje me 

legjislacionin në fuqi. 

2. Autoriteti ose enti kontraktor administron të gjithë dokumentacionin për procedurën e 

prokurimit, duke filluar nga planifikimi deri te zbatimi i kontratës, me qëllim kontrollin e 

zbatimit të ligjit. 

3. Kur një ose më shumë autoritete ose ente kontraktore kanë nevojë për të njëjtat mallra, 

punime apo shërbime, atëherë ata, nëse marrin një vendim të tillë, mund t’ia delegojnë të drejtën 

e kryerjes së procedurës së prokurimit një autoriteti ose enti tjetër kontraktor. 

4. Në autoritetin ose entin kontraktor caktohet personi përgjegjës për prokurimin, i cili 

administron në mënyrë të vazhdueshme procesin e prokurimit, si dhe ngrihet njësi prokurimi për 

çdo objekt që prokurohet. Personi përgjegjës duhet të kenë minimalisht një kualifikim sipas 

përcaktimeve në rregullat e prokurimit publik. 

5. Të gjitha proceset e parashikuara në këtë nen zhvillohen nën mbikëqyrjen e titullarit të 

autoritetit kontraktor ose personit të autorizuar prej tij. 

Titullari i autoritetit kontraktor ose personi i autorizuar prej tij, në kuptim të këtij ligji, është 

personi përgjegjës për menaxhimin e fondeve publike. 

6. Rregulla më të hollësishme për zbatimin e pikave 2, 3, 4 dhe 5 të këtij neni përcaktohen në 

rregullat e prokurimit publik”. 

 

Neni 35 “Studimi paraprak i tregut” ”, të ligjit nr. 162/2020 “Për prokurimin publik”, 

parashikohet shprehimisht se: 1. Përpara se të nisin një procedurë prokurimi, autoriteti ose enti 

kontraktor mund të studiojnë tregun, me qëllim që të përgatisin prokurimin dhe të informojnë 

operatorët ekonomikë për planet dhe kërkesat e tyre për prokurim. 

Për këtë qëllim, autoriteti ose enti kontraktor mund të konsultohet me ekspertë, autoritete të 

pavarura ose operatorët ekonomikë në treg. Këto këshilla mund të përdoren në planifikimin dhe 

kryerjen e procedurës së prokurimit, nëse nuk rezultojnë në shtrembërimin e konkurrencës dhe 

cenojnë parimet e mosdiskriminimit dhe transparencës. 

 

III.1.5. Neni 1 “Përgjegjësia e autoritetit/entit kontraktor”, të VKM Nr. 285 datë 19.05.2021 “Për 

miratimin e rregullave të prokurimit publik”, i ndryshuar, parashikohet shprehimisht se: 

“2.  Autoriteti/enti kontraktor ka detyrimin të planifikojë në cilësi dhe në kohë nevojat e tij e 

fondet publike respektive dhe të prokurojë e të zbatojë kontratën në përputhje me legjislacionin 

në fuqi”. 

 

Neni 2 “Dokumentimi i procesit”, të VKM Nr. 285 datë 19.05.2021 “Për miratimin e rregullave 

të prokurimit publik”, i ndryshuar, parashikohet shprehimisht se: 1. Autoriteti/enti kontraktor 

duhet të administrojë të gjithë dokumentacionin për procedurën e prokurimit, duke filluar nga 

planifikimi i saj deri te zbatimi i kontratës. Për këtë qëllim, autoriteti/enti kontraktor duhet të 

mbajë procesverbale dhe dokumentacion të plotë për procedurat e kryera. 

2. Për çdo procedurë prokurimi, autoriteti/enti kontraktor duhet të dokumentojë të paktën: 

a) një përshkrim të shkurtër të mallrave, punëve ose shërbimeve, që do të prokurohen, ose të 

nevojës për prokurim, për të cilën autoriteti ose enti kontraktor ka vendosur nisjen e 

procedurës; 

b) arsyet për zgjedhjen e një procedure të caktuar, nëse është rasti; 

c) argumentimin e kritereve pёr kualifikim dhe specifikimet teknike tё pёrcaktuara nё 

procedurёn e prokurimit; 

ç) vlerën dhe mënyrën e përllogaritjes së vlerës, në përputhje me parashikimet e LPP-së dhe 

parashikimet në këto rregulla; 

 

Neni 13 “Studimi paraprak i tregut”, të VKM Nr. 285 datë 19.05.2021 “Për miratimin e 

rregullave të prokurimit publik”, i ndryshuar, parashikohet shprehimisht se: 

“1. Përpara se të nisë një procedurë prokurimi, autoriteti/enti kontraktor mund të studiojë 

tregun, me qëllim që të përgatisë prokurimin, tё pёrditёsojё tё dhёnat qё ka pёrdorur pёr 

hartimin e buxhetit dhe regjistrave tё parashikimit, si dhe të informojë operatorët ekonomikë 

për planet dhe kërkesat e tyre për prokurim. 

2. Studimi i tregut ka pёr qёllim pёrllogaritjen e njё vlere reale tё kontratёs dhe tё shmangё 

dёshtimin e procedurёs pёr vlera që nuk përputhen me vlerat reale tё tregut. 

3. Autoriteti/enti kontraktor, nё varёsi tё natyrёs sё objektit tё prokurimit ngarkon me detyrё pёr 

studimin e tregut, njё ose disa persona, qё mund tё jenё njё grup pune i ngritur pёr kёtё 

qёllim çdo fillim viti, ose rast pas rasti. 

4. Për studimin e tregut, autoriteti/enti kontraktor, mund të konsultohet me ekspertë, autoritete të 

pavarura ose operatorët ekonomikë në treg me shkrim ose verbalisht. Nё rastin e konsultimit 

verbalisht, grupi i ngritur pёr kёtё qёllim, harton njё procesverbal me kёto tё dhёna. Këto 

këshilla mund të përdoren në planifikimin dhe kryerjen e procedurës së prokurimit, nëse nuk 

rezultojnë në shtrembërimin e konkurrencës dhe cenojnë parimet e mosdiskriminimit dhe 

transparencës.  

Autoriteti/enti kontraktor, duhet tё kujdeset qё konsultimi tё jetё sa mё gjithpёrfshirёs dhe tё 

shmangё dhёnien e çdo informacioni preferencial, qё mund tё favorizojё operatorё tё caktuar 

nё pёrgatitjen e ofertёs pёr procedurёn e prokurimit. 

5. Në çdo rast, duhet të shmanget rreptësisht çdo konflikt interesi, apo edhe shfaqja e një 

konflikti interesi, në marrëdhëniet e punonjësit të angazhuar në procesin e prokurimit dhe 

operatorit ekonomik. Zyrtarёt e pёrfshirё nё studimin e tregut duhet tё plotёsojnё deklaratёn 

pёr situatёn e konfliktit tё interesit. 

III.1.7. KPP gjykon, se kriteret për kualifikim vendosen që t’i shërbejnë autoritetit kontraktor për 

të krijuar një panoramë të përgjithshme të kapaciteteve dhe mundësisë së operatorit ekonomik 

për përmbushje me sukses të kontratës. Në varësi të kontratës dhe volumit të saj autoriteti 

kontraktor përcakton kërkesat e veçanta për kualifikim, të cilat janë të detyrueshme për t’u 

përmbushur nga operatorët ekonomikë pjesëmarrës në procedurat e prokurimit. Operatorët 

ekonomikë janë të detyruar të përgatisin ofertat, në përputhje me kërkesat e përcaktuara në 

dokumentet e tenderit dhe ofertat që nuk përgatiten në përputhje me këto dokumente duhet të 

refuzohen si të papranueshme. Gjithashtu, një ndër parimet kryesore të zhvillimit të procedurës 

së prokurimit është ai barazisë në trajtimin e kërkesave dhe të detyrimeve, që u ngarkohen 

ofertuesve ose kandidatëve, parashikuar nga neni 3 i ligjit nr. Nr. 162/2020 “Për prokurimin 

publik”, të ndryshuar. Zbatimi i parimit të transparencës, barazisë dhe mosdiskriminimit, janë 

garancitë kyçe ndaj ofertuesve që ofron kuadri ligjor në fuqi. Këto parime ndër të tjera 

nënkuptojnë, se operatorët ekonomikë duhej të jenë në një pozicion barazie, si kur përgatisin 

ofertat e tyre, ashtu dhe kur të vlerësohen ato. KPP gjykon, se autoriteti kontraktor në përputhje 

me nenin 2 dhe 3 të ligjit 162/2021 “Për prokurimin publik” ka për detyrë  d) të sigurojë një 

trajtim të barabartë dhe jodiskriminues për të gjithë operatorët ekonomikë, pjesëmarrës në 

procedurat e prokurimit publik; dhe të garantojnë trajtim të barabartë dhe jodiskriminues për 

operatorët ekonomikë, si dhe veprojnë me transparencë e në mënyrë proporcionale. 

III.1.8. Në rastin konkret, nga informacioni i dërguar nga autoriteti kontraktor, si dhe verifikimi i 

preventivit me sasi të paraqitur në dokumentet standarde të tenderit të publikuara në sistemin e 

prokurimit elektronik më datë 08.02.2023, konstatohet, se për artikullin me emërtim “Tabelë 

F255” është kërkuar dy herë, përkatësisht në numrin rendor 41 (150 copë) dhe numrin rendor 74 

(1 copë). Në dokumentet standarde të tenderit, në shtojcën 6 “Formulari I Sasisë Dhe Grafikut Të 

Lëvrimit”, autoriteti kontraktor ka përcaktuar sasinë e pritshme për çdo artikull të mallit që 

kërkohet të prokurohet. 

 

Për një gjykim më të drejtë, Komisioni iu drejtua autoriteti kontraktor me shkresën nr. 726/14 

prot., datë 22.08.2023, për dijeni edhe operatorit ekonomik ankimues, duke i kërkuar 

informacion të hollësishëm mbi procedurën e mësipërme të prokurimit objekt-ankimimi, duke 

përfshirë dhe procesverbalin e përllogaritjes së fondit limit të procedurës së prokurimit dhe 

preventivin me çmime. Në informacionin e dërguar me shkresën nr. 3472/27 prot., datë 

25.08.2023, protokolluar me tonën nr. 726/15 prot., datë 29.08.2023, autoriteti kontraktor ka 

dërguar procesverbalin e mbajtur nga komisioni i posaçëm për llogaritjen e fondit limit si dhe 

preventivin me çmime. Nga shqyrtimi i dokumentacionit të dërguar, Komisioni kontaton, se që 

në planifikimin e sasive të nevojshme për sinjalistikë vertikale (tabela, tuba, atrecatura), ashtu 

edhe në procesvebalin e përllogaritjes dhe argumentimit të vlerës së fondit limit të shoqëruar me 

preventivin me çmime, për artikullin me emërtim “Tabelë F255” është kërkuar dy herë, 

përkatësisht në numrin rendor 41 (150 copë) dhe numrin rendor 74 (1 copë). Pra, Komisioni 

konstaton, se për të njëjtin artikull kemi dy çmime për njësi të ndryshme, në procesverbalin e 

përllogaritjes së vlerës së fondit limit, duke krijuar konfuzion në ofertimin e të të njëjtit artikull 

dy herë, me çmime të ndryshme për njësi. 

 

Sa më sipër, Komisioni i Prokurimit Publik bazuar në nenin 118, pika 2, gërma “b” të Ligjit nr. 

162/2020 “Për Prokurimin Publik”, Përpara lidhjes së kontratës, Komisioni i Prokurimit Publik 

ka të drejtë: të pranojë ankesën dhe të urdhërojë autoritetin ose entin kontraktor të anulojë 

plotësisht ose pjesërisht një veprim ose vendim, të nxjerrë në kundërshtim me ligjin; nenin 98, 

pika 1, gërma “d” të këtij ligji ku thuhet shprehimisht: “Autoriteti ose enti kontraktor anulon 

procedurën e prokurimit në rastet kur Komisioni i Prokurimit Publik vendos anulimin sipas 

parashikimeve në këtë ligj”, si dhe në nenin 45, pika 1 gërma “b” të Vendimit të Komisionit të 

Prokurimit Publik nr. 766/2021, datë 13.10.2021 “Për Organizimin dhe Funksionimin e 

Komisionit të Prokurimit Publik”, ku parashikohet se: “[…] Komisioni i Prokurimit Publik në 

kuadër të veprimtarisë së shqyrtimit të ankesave para lidhjes së kontratës procedon me: b) 

Vendim për pranimin e ankesës dhe urdhërimin e autoritetit/entit kontraktor, që të anulojë 

plotësisht ose pjesërisht një veprim ose vendim, të nxjerrë në kundërshtim me ligjin nr. 162/2020 

“Për prokurimin publik” […]”, gjykon se dublikimi i të njëjtit atikull “Tabelë F255”, dhe marrja 

e ofertave për të njëjtin artikull “Tabelë F255”, dy herë me çmime të ndryshme për njësi, përbën 

shkak për anulimin e kësaj procedure prokurimi. Në këtë kuptim autoriteti kontraktor duhet të 

anulojë procedurën e prokurimit objekt-ankimi dhe në rishpalljen e saj të mbajë në konsideratë 

parashikimet e këtij vendimi, duke përcaktuar saktë artikujt sipas nevoja të institucionit. 

III.1.9. Komisioni sqaron, se ankesa me nr. 726 prot., është kryer më datë 05.04.2023, e 

operatorit ekonomik “Sings & Road Safety Solutions” SHPK për procedurën e prokurimit 

“Procedurë e hapur” me Nr. REF-58205-02-07-2023, me objekt “Marrëveshje kuadër me 1(një) 

operator ekonomik, ku të gjitha kushtet janë të përcaktuara, me afat 12 mujor “Sinjalistikë 

vertikale (Tabela, tuba e atrecatura)”, me fond limit 22,334,717 (njëzet e dy milion  e treqind e 

tridhjetë e katër mijë e shtatëqind e shtatëmbëdhjetë), lekë pa TVSH, zhvilluar në datën 03-03-

2023, nga autoriteti kontraktor, Drejtoria e Përgjithshme e Rrugëve dhe Ndriçimit Publik, duke 

kryer të gjitha veprimet procedurale administrative të parashikuara në dispozitat ligjore të 

prokurimit për shqyrtimin e saj. 

 

Ndërkohë, Komisioni gjithashtu, kreu verifikimet në faqen zyrtare të Agjencisë së Prokurimit 

Publik ku konstatoi, se në seksionin e posaçëm me titull përjashtimi i operatorëve ekonomikë 

gjendet vendimi Nr. 52, datë 28.07.2023 me përmbajtje si vijon: “Agjencia e Prokurimit Publik 

në mbështetje të nenit 78/1 a të Ligjit 162/2020 Për prokurimin publik në ushtrim të 

kompetencave të saj ka nisur procedimin administrativ për përjashtimin e operatorit ekonomik 

“Sings & Road Safety Solutions” SHPK, nga e drejta për të fituar kontrata publike, për 

keqinformim në procedurën e prokurimit me objekt: “Blerje materiale për sinjalistikën 

horizontale” me fond limit 3,666,666 lekë pa TVSH të zhvilluar nga Agjencia e Shërbimeve 

Publike Elbasan. 

Operatori ekonomik ndaj të cilit ka nisur procedimi administrativ: “Sings & Road Safety 

Solutions” SHPK, më NUIS L62228020U me adresë: Rruga “Panorama”, Tiranë. 

 

I. Arsyet e fillimit të procedimit administrativ 

Procedimi administrativ ndaj operatorit ekonomik “Sings & Road Safety Solutions” SHPK, ka 

nisur, mbi bazën e informacionit të dërguar nga Inspektorati Shtetëror i Punës dhe Shërbimeve 

Shoqërore, në kuadër të bashkëpunimit ndërmjet dy institucioneve tona, ku rezulton se, subjekti 

“Sings & Road Safety Solutions”SHPK pas inspektimeve të kryera nga ky institucion, ka marrë 

masë administrative “gjobë”, në shumën 34.000 lekë, për shkelje të legjislacionit të punës. 

 

II. Gjetjet:  

Në përfundim të procedimit adminsitrativ të nisur u arrit në konkluzionin, se ndodheshim në 

kushtet e parashikuara në nenin 78/1 të LPP. 

 

III. Masat:  

Me vendimin Nr. 52 datë 28.07.2023, APP ka vendosur të përjashtojë për 10 (dhjetë) muaj, 

operatorin ekonomik “Sings & Road Safety Solutions” SHPK me NUIS L62228020U, nga e 

drejta për të fituar kontrata publike, nga hyrja në fuqi e këtij vendimi. 

III.1.10. Gjithashtu, në Buletinin e Njoftimeve Publike Nr. 66, datë 31 Korrik 2023 rezulton, se 

operatori ekonomik i regjistruar në Qendrën Kombëtare të Regjistrimit me emër “Sings & Road 

Safety Solutions” SHPK, me NIPT L62228020U, përjashtohet – 10 (dhjetë) muaj (duke filluar 

nga data 28.07.2023-28.05.2024). 

 

Akoma më tej, duke parë qëllimin e ligjit, Komisioni cilëson, që formulari i ankesës për 

pretendimin e operatorit ekonomik ankimues është protokolluar pranë autoritetit kontraktor dhe 

Komisionit të Prokurimit Publik në një periudhë të mëparshme (datë 05.04.2023), ndërkohë që 

vendimi për përjashtimin e tij (28.07.2023) është marrë pasi ky operator ekonomik ka marrë 

pjesë në procedurën e prokurimit me objekt: “Blerje materiale për sinjalistikën horizontale” me 

fond limit 3,666,666 lekë pa TVSH të zhvilluar nga Agjencia e Shërbimeve Publike Elbasan. 

 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik”, Vendimit të Këshillit të Ministrave nr. 285, datë 19.05.2021 “Për miratimin e 

rregullave të prokurimit publik”, i ndryshuar, Vendimit të Këshillit të Ministrave nr. 236, datë 

20.04.2023, “Për përcaktimin e rregullave dhe tarifës së pagesës për ankimin në një procedurë 

prokurimi pranë Komisionit të Prokurimit Publik”, Vendimit të Komisionit të Prokurimit Publik 

Nr. 766, datë 13.10.2021 “Për miratimin e rregullave për organizimin dhe funksionimin e 

Komisionit të Prokurimit Publik”, nenit 4, të Vendimit të Komisionit të Prokurimit Publik nr. 

500/2020 datë 5.11.2020 “Rregullore për Marrjen e Masave Organizative për Ushtrimin e 

Veprimtarisë së Institucionit të Komisionit të Prokurimit Publik gjatë gjendjes së pandemisë së 

shkaktuar nga COVID -19”, Komisioni i Prokurimit Publik, njëzëri, 

Vendos 

 

1. Të mos pranojë ankesën e paraqitur nga operatori ekonomik “Sings & Road Safety Solutions” 

SHPK për procedurën “Procedurë e hapur” me Nr. REF-58205-02-07-2023, me objekt 

“Marrëveshje kuadër me 1(një) operator ekonomik, ku të gjitha kushtet janë të përcaktuara, 

me afat 12 mujor “Sinjalistikë vertikale (Tabela, tuba e atrecatura)”, me fond limit 

22,334,717 (njëzet e dy milion  e treqind e tridhjetë e katër mijë e shtatëqind e 

shtatëmbëdhjetë), lekë pa TVSH, zhvilluar në datën 03-03-2023 nga autoriteti kontraktor 

Drejtoria e Përgjithshme e Rrugëve dhe Ndriçimit Publik. 

2. Autoriteti kontraktor të anulojë procedurën e mësipërme të prokurimit dhe me rihapjen e 

procedurës të ketë parasysh konstatimet e mësipërme të bëra nga Komisioni i Prokurimit 

Publik. 

3. Autoriteti kontraktor, brenda 5 ditëve, të vërë në dijeni Komisionin e Prokurimit Publik për 

zbatimin e vendimit, duke dokumentuar veprimet e kryera.  

4. Ngarkohet zyra e financës të kryejë veprimet përkatëse për derdhjen në Buxhetin e Shtetit të 

tarifës financiare të paguar nga operatori ekonomik “Sings & Road Safety Solutions” SHPK. 

5. Kundër këtij vendimi mund të bëhet ankim në Gjykatën Administrative të Apelit. 

6. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë. 

 

KOMISIONI I PROKURIMIT PUBLIK 

 

                                Nënkryetar                  Anëtar                                   Anëtar                                 

       Fiorent Zguro             Kreshnik Ternova                    Anila Malaj                    

 

 

 

Kryetar 

Jonaid Myzyri 

